
Transcription du poeme

TexteRespondez moy les peines & travaulx
Les grands ennuys et les rudes assaulx
Que j’ay souffert en si grand abondance
Pour vous aymer plus que femme de France
Feront il point que allegerez mes maulx.
Ja n’est besoing que face les grands saulx
Vous congnoissez ce que je scay et vaultz
Voulez vous point me faire recompense ?
Respondez moy.

Je ne suis point des amans desloyaulx

Qui vont querant faire traictez nouveaux
De vous sans plus j’ay saisy I’acointance
Depuis le temps de vostre jeune enfance
Vous ay je faict ung tour lache, ne faulx ?
Respondez moy.

